
OILADA BOLANI TANQIDIY FIKRLASHI RIVOJLANTIRISH 

Annotatsiya: Maqolada demokratik jamiyatda bolalarning aqliy qobiliyatlarini 

rivojlantirish, avvalambor, oilada, ularning ota-onalari bilan o'zaro munosabati 

tufayli rivojlanib borishi asoslandi. 

Kalit so’zlar: Fikr, tanqidiy fikrlash, oila, ijodiy fikrlash, muloqot 

кommunikatsiya, kollaboratsiya.  

Аннотация: В статье обоснованы, что в условиях демократичного 

общества развитие мыслительных способностей детей вырабатывается 

прежде всего в семье, благодаря взаимодействие их с родителями.  

Ключевые слова: Мысль, критическое мышление, семья, творческое 

мышление, общение, коммуникация, коллаборация. 

Annotation: The article substantiates that in a democratic society, the 

development of the mental abilities of children is developed primarily in the family, 

thanks to their interaction with their parents.  

Keywords: Thought, critical thinking, family, creative thinking, communication, 

communication, collaboration. 

 

Demokratik jamiyatda har bir fuqaro o‗z oldida turgan muammolarni oqilona 

echish qobiliyatini egallagan bo‘lishi kerak. Buning uchun albatta unda fikrlash 

qobiliyati rivojlangan bo‘lishi lozim. Bunday qobiliyat esa avvalombor oilada ota-

onalarning bola bilan muloqot qilishi orqali rivojlanadi. 

―Fikrlash‖ biror muammo haqida muayyan bir xulosaga kelish maqsadida 

mulohaza yuritmoq yoki oʻylamoqdan iborat boʻlgan psixologik jarayondir. 

Eramizdan 400-300-yil oldin yashagan fikrlash asoschilari Suqrot, Pluton va 

Aristotellardan quyidagi – analiz, mulohaza yuritish va tanqiddan iborat analitik 

fikrlash sistemasi qolgan. Shuningdek, Suqroti hakimdan tanqidiy fikrlash ham meros 

qolgan. U oʻz mulohazalarida nima notoʻgʻriligini koʻrsatishga uringan. ―Agar 

shoʻrvaning koʻpigi olib tashlansa u toza boʻladi‖ qabilida ish tutgan. Boshqacha 

aytganda barcha notoʻgʻrilar olib tashlansa toʻgʻri, yaʼni haqiqat qoladi deb 

hisoblagan. Lekin koʻpik bilan birga yana allaqancha ―mahsulotlar‖ 

tashlanayotganligiga eʼtibor bermagan. Suqrot yangi gʻoyani taklif qilishdan koʻra 

nima ―yomonligini‖ koʻrsatishni muhim deb bilgan.  

Tanqid (kritika (lot)-hukm qilish mahorati) – inson faoliyatining biror sohasiga 

aloqador hodisani baholash, analiz qilish. U xatolarni topish va muhokama qilishdan 

iboratdir. Tanqid-nimaningdir yoki kimningdir kamchiliklarni baholash, nima yoki 

kimdir haqida salbiy fikr yuritishdir. Oʻzgalarni tanqid qilish qaralayotgan 

muammoga ularning munosabatini oʻziniki bilan mos kelishini istashdir. Bu esa 

odatda manmanlikka olib keladi. Boshqalar ham shu ruhda tarbiyalanganliklari uchun 

tanqidchining fikrlarini qabul qilishni istashmaydi. Demak, tanqid oʻzgalarning 

axborot-energetik olamiga tajovuzdir. Ta‘lim konsaltingi bo‗yicha xalqaro ekspert 

Liliya Muxametshina yaqinda Toshkentdagi Leader School tomonidan tashkil etilgan 

veb-seminarda oiladagi farzandlarning tanqidiy fikrlashini qanday rivojlantirish 

mumkinligi haqida gapirdi. Dunyo doimo o‗zgarib turadi, yurist, buxgalter va boshqa 

zamonaviy kasblar o‗nlab yillardan keyin ―aqlli‖ qurilmalar va xizmatlar bilan 

almashtiriladi. Bu dunyoda qanday ko‗nikmalarga talab bo‗ladi, ota-onalar o‗z 

bolalari bilan muloqotda bo‗lib va bo‗sh vaqtlarini qiziqarli tashkil qilish orqali 

ularda ushbu ko‗nikmalarni qanday shakllantirishi mumkin? Liliya 

Muxametshinaning quyidagi fikrlariga e‘tibor qaratsak, ―agar bola savollar bermasa, 

tanqidiy fikrlash haqida unutsa bo‗ladi. Savollarning sifati haqida keyinroq 

gaplashamiz. Keling, avvalo bola oxirgi marta bizga qachon savol berganini 

eslaylik‖. 

Biz bilamizki, maktabgacha yoshdagi bolalar savol berishni yaxshi ko‗rishadi. 

Bu qiziqishdan dalolat beradi, bora-bora u aqlning qiziquvchanligiga, keyinchalik o‗z 

navbatida tanqidiy fikrlashga aylanadi. Ko‗p hollarda maktab hayoti boshlanishi 

bilanoq, savollar berilishi to‗xtaydi. Faqat javoblar yangraydi. Ammo bu holatda 

bolalar faqat yangi bilimlarning iste‘molchisiga aylanishadi, ammo ular bilimlarning 

yaratuvchisiga aylanishi kerak. Buning uchun ota-onalar bolalariga savollar bilan 

murojaat qilib turishlari lozim. Bu ishni qilish juda muhim, chunki bolalar avvalo 

oilada, ota-onadan yoki aka-uka va opa-singillardan, va faqat keyin maktabda savol 

berishni o‗rganadilar. Bolalar ota-onaning o‗zi qanday savol berayotganini, ularda 

aqlning qiziquvchanlik qobiliyatini ko‗rmasalar, ota-onalarning o‗zi bolalarda 

tanqidiy fikrlash qobiliyatini rivojlantirishi mushkul bo‗ladi. Bu esa hozirgi kunda 

uchraydigan muammalardan biri hisoblanadi. Demak ota- ona tomonidan bolaga 

savol bermaslik ham bir muammo ekan.  

Bizga ijodiy fikrlash qiziqarli narsalarni yaratish, san‘at, ijoddek tuyuladi. 

Aslida esa har bir inson, bola ijodiy fikrlashni rivojlantirishi kerak, chunki 

bu bog‗liqlik mavjud bo‗lmagan joylarda uni topishning qimmatli qobiliyatidir. 

Shuningdek, bu ko‗nikma bir vaziyat uchun ko‗plab javob variantlarini o‗ylab topish 

qobiliyatini va qayta o‗rganish, ishongan narsangizdan voz kechish va yangi 

narsalarni topish, o‗rganish qobiliyatini shakllantiradi. 

Bilimning shunchaki o‗zi hech kimga kerak emas, chunki ham bilim, ham 

ko‗nikmaga ega bo‗lgan odamlar bor va kelajakda bolalarimiz aynan shunday 

odamlar bilan raqobatlashadilar. Ham bilim berilishini, ham ko‗nikma 

va qadriyatlarni rivojlantirishni ta‘minlash muhimdir. Bolalar taqlid qilishni 

yoqtirishadi,shuning uchun ham ular kattalardan doimo o‗rnak olib o‗rganishadi. 

Bola kelajagining muvaffaqiyatli bo‗lishi uchun u qanday qobiliyatlarga ega bo‗lishi 

kerak? Biz ko‗p javob olamiz: ―tanqidiy fikrlash‖, ―muloqotga kirishuvchanlik‖, 

―moslashuvchanlik‖, ―qiziquvchanlik‖, ―mas'uliyatlilik‖, ―stressga chidamlilik‖ 

va boshqalar.  

Ushbu barcha ko‗nikmalarni ―To‗rt „K―‖ orqali aniqlash mumkin: 

kommunikatsiya, kollaboratsiya (hamkorlik), tanqidiy fikrlash (kriticheskoye 

мishлеniе), ijodiy fikrlash (kreativnoye mishleniye)- har kuni ushbu ko‗nikmalarni 

rivojlantirish ustida ishlansa, yaxshi bo‗lar edi.  

Quyidagi usullar ularni rivojlantirishga yordam beradi: 

- Oddiy plastik shishani tavsiflovchi uch xil so‗z iborani ayting. Aniq so‗zlarni 

ishlatmang: suv, shisha idish, yozuv, plastmassa, ko„k, oq; 

- Har safar topshiriq berganingizda, darhol hamma biladigan, ijodiy bo‗lmagan 

so‗zlar va nomlarni chiqarib tashlang. Bola boshqalar ko‗rgan va boshqalar 

ko‗rmaydigan narsalarni ko‗rishni o‗rganishi kerak; 

- ―Nima sovg‗a qilamiz?‖, ―Qanday tabriklaymiz?‖, ―Qayerga boramiz?‖, 

―Matematikadan bahoni qanday tuzatamiz?‖, ―Qaysi kitobni o‗qiymiz?‖ (―Kuloyim‖, 

―Alisa mo‗'jizalar mamlakatida"ni aytma, uni bir necha bor o‗qiganmiz‖); 

- ―Plastik idishdan buyum yasash kerak (vaza, qalam qutisi, raketa dema, o‗tgan 

gal yasaganmiz)‖ ; 

- ―Kun qanday o‗tdi?‖ (Yaxshi, yomon, o„rtacha, dahshatli, odatiy degan 

javoblarni chiqarib tashlang). 

Ota-onalar uchun bolaning ko‗p do‗stlari bor-yo‗qligini, ular bilan qanchalik 

tez-tez uchrashib turishini, ular bilan yurishini, tinglashni bilishini, muzokara olib 

borishini, tashabbus ko‗rsatishini, murosaga kelishga tayyorligini kuzatish muhimdir. 

Buni turli misollarda ko‘rishimiz mumkin. Bolalar ko'pincha ota-onalari yoki boshqa 

bolalar bilan kelishmaydi. Bunday vaziyatda ota-onalar bolaga savol berishlari kerak: 

"Nima uchun rozi emassiz?". Agar bola o'z pozitsiyasini oqlay olsa, u o'zi o'ziga 

savol beradi: "Nega men shunday deb o'ylayman?". Bu esa tanqidiy fikrlashning 

yuqori darajada rivojlanganidan dalolat beradi. Agar bola nima uchun u yoki bu 

xulosaga kelganini tushunmasa va o'z ishini qanday isbotlashni bilmasa, ota-onalar 

unga yordam berishlari kerak. 

 Aynan eng yaqin odamlar bola bilan turli mavzularda tanqidiy fikrlashni 

o'rganadigan tarzda muloqot qila oladilar. Demak har bir ota-ona farzandini bergan 

savollariga shunchaki, oddiy javob bermasligi lozim balki to‘liq,kehgroq.qiziqarli 

tarzda javob berib,keyin bola nimani tushunganini aniqlash uchun huddi shu savolni 

boshqa usulda berib uning qanday fikr yuritishini aniqlab olish kerak.Bola fikrlashda 

qiynalsa unga biroz yordam berish maqsadga muvofiq bo‘ladi. 

